
MICROBIOLOGICAL MONITORING OF THE ARAL REGION 

Annotation 

It is of great importance to study microbiological monitoring of highly saline residues of swampy and sandy desert soils formed 

in the Aral Sea region, to isolate active microorganisms living in extreme conditions, and to create new generation 

microbiological preparations based on them. Such local microorganisms are easily digestible sources of nitrogen, potassium and 

phosphorus, as well as satisfy the natural need for phytohormones and increase plant flexibility. 

МИКРОБИОЛОГИЧЕСКИЙ МОНИТОРИНГ ПРИАРАЛЬЯ 

Аннотация 

Имеет большое значение изучение микробиологического мониторинга сильно засоленных остатков болотных и 

песчаных пустынных почв, сформировавшихся в Приаралье, выделение активных микроорганизмов, обитающих в 

экстремальных условиях, а также создание микробиологических препаратов нового поколения на их основе. Такие 

местные микроорганизмы являются легкоусвояемыми источниками азота, калия и фосфора, а также удовлетворяют 

естественную потребность в фитогормонах и повышают гибкость растений. 

Ключевые слова: Приаралья, засоление, остаточные болота, песчаные пустынные почвы, микроорганизмы, изолят, 

электрофорез. 

 

OROL TUBI HUDUDLARINING MIKROBIOLOGIK MONITORINGI 

Annotatsiya 

Ushbu maqolada Orol tubi hududlarini endi shakllanayotgan kuchli sho‘rlangan qoldiq botqoq, qumli cho‘l tuproqlarning 

mikrobiologik monitoringini o‘rganish, ekstremal sharoitda yashaydigan faol mikroorganizmlarni ajratib olish va ular asosida 

mikrobiologik preparatlarning yangi avlodini yaratishga katta ahamiyat qaratilgan. Ta’kidlash joizki, bunday mahalliy 

mikroorganizmlar sho‘rlangan, qoldiq botqoq, qumli cho‘l tuproqlarda o‘sadigan o‘simliklar oson o‘zlashtira oladigan azot, kaliy 

va fosfor manbalarini hamda fitogormonlarga bo‘lgan tabiiy ehtiyojini ta’minlaydi, o‘simliklarning moslashuvchanligini oshiradi.  

Kalit so‘zlar. Orol tubi, sho‘rlanish, qoldiq botqoq, qumli cho‘l tuproqlari, mikroorganizm, izolyat, elektroforez. 

 

Kirish. Bugungi kunda, Orolni qurigan tubida shakllanayotgan kuchli sho‘rlangan, qoldiq botqoq, qumli cho‘l 

tuproqlarining qaysi qatlamlarida qanday mikroorganizmlar uchrashligini monitoring qilish orqali ekstremal sharoitda yashovchi 

mikroorganizmlar xilma-xilligini o‘rganish, ulardan ko‘plab biologik faol ikkilamchi metabolitlar sintezlovchi (masalan, oqsillar, 

fermentlar, vitaminlar, fitogormonlar va h.k.) [1-5] faol mikroorganizmlarini ajratish va tanlab olish, o‘simliklar florasini qayta 

tiklash va ularning ildiz rivojlanishi hamda turli xil stresslarga chidamliligini ta’minlash dolzarb vazifalardan biri hisoblanadi [1-

2, 5-8]. Bundan tashqari, qishloq xo‘jalik amaliyotida ishlab chiqarish jarayoni eng ko‘p energiya talab qiladigan mineral 

o‘g‘itlarga qaraganda, shu hududga mos bo‘lgan mikroorganizmlar asosida yaratilgan yangi avlod mikrobiologik preparatlarini 

ishlab chiqarish qimmat hisoblanmaydi. Qolaversa, mikrobiologik preparatlardan foydalanish tuproq unumdorligi va biologik 

xilma-xillikga, eng asosiysi inson salomatligiga salbiy ta’sir ko‘rsatmaydi. Turli sho‘rlanish sharoitlariga moslasha olgan bunday 

mikroorganizmlar o‘simliklarning mineral azot hamda fitogormonlarga bo‘lgan tabiiy ehtiyojini qondiradi va mineral 

o‘g‘itlarning o‘simliklarga to‘laqonli o‘zlashtirilishiga imkon beradi [4-7].  

Xususan, turli qurg‘oqchil va sho‘rlanish sharoitlarida yashaydigan, fitogormonlar sintezlaydigan bunday 

mikroorganizmlarni aynan Orolni qurigan tubida shakllanayotgan sho‘rlangan, qoldiq botqoq, qumli cho‘l tuproqlaridan ajratish, 

ularning tur tarkibini aniqlash, mikrobiologik va assotsiativ-simbiotik xususiyatlarini o‘rganish, NKP (azot, kaliy va fosfor) 

o‘zlashtirish imkoniyatlarining an’anaviy shtammlarga nisbatan afzalliklarini o‘rganish ishning asosiy maqsadlaridan biri 

hisoblanadi [1-2]. Bu o‘z o‘zidan, qoldiq botqoq, qumli, qorg‘oqchil va sho‘rlangan tuproqlarda ham o‘simliklarni rivojlanishiga 

O‘ZBEKISTON MILLIY 

UNIVERSITETI  

XABARLARI, 2024, [3/1/1]  

ISSN 2181-7324 

 

BIOLOGIYA 

http://journals.nuu.uz  

Natural sciences 

 



O‘zMU xabarlari                   Вестник НУУз                                 ACTA NUUz BIOLOGIYA 3/1/1 2024 

 

  
 - 115 - 

 

  

ijobiy ta’sir qiluvchi, hattoki bunday hududlarda mevali o‘simliklar florasini qayta tiklashda qo‘llaniladigan samarali 

mikrobiologik preparatlarning yangi avlodlarini yaratish va ishlab chiqarish istiqbollarini ochadi. 

Tadqiqotlar va usullar. Orolni qurigan tubida endi shakllanayotgan sho‘rlangan qoldiq botqoq, qumli cho‘l 

tuproqlaridan namunalar olib kelindi va mikroorganizmlar florasi monitoringi o‘tkazildi. Bunda, olib kelingan har bir namunadan 

1gramm olinib, 100 ml sterillangan suvga solindi va yaxshilab aralashtirildi. So‘ngra, aralashma tindirilib, suspenziyadan 0,1 ml 

olinib, tayyorlab qo‘yilgan go‘sht peptonli agar (GPA), Chapek, Eshbi va Gauze kabi ozuqa muhitlariga ekildi. Inkubatsiya 37oC 

termostatda 48 soat davomida amalga oshirildi. 48chi soatdan boshlab Petri likopchasida xilma-xil izolyatlar o‘sishi kuzatildi va 

alohida o‘sib chiqqan izolyatlar ajratildi. Ajratib olingan izolyatlar magniy va kalsiy miqdori nisbatan ko‘proq bo‘lgan ozuqa 

muhitlariga ekilganda, gidroliz zona hosil qilishi aniqlandi. Ajratib va tanlab olingan izolyatni turini aniqlash uchun uning 

DNKsini ajratib olish kerak, keyin elektroforez usuli yordamida tozalik darajasi va molekulyar massasini aniqlash kerak bo‘ladi. 

Buning uchun, izolyat boy ozuqa muhiti hisoblangan 5 ml GPAda 1 kun o‘stirildi, hujayrani cho‘ktirish uchun esa 1-2 daqiqa 

8000 ayl./daq. sentrifuga qilindi. So‘ngra, supernatant olib tashlanib, yana 1,5 ml o‘sib chiqqan kulturadan solinadi va sentrifuga 

qilinadi. Dozator yordamida supernatantni hammasi olib tashlanadi va hosil bo‘lgan cho‘kma ustiga pH muhiti 8,0 bo‘lgan 

10mM Tris NCldan 500 ml solinib, eritma 65oS haroratda 30 daqiqa inkubatsiya qilinadi. Keyin oqsillar denaturatsiyasi uchun 

24:1 nisbatda xloroform va izoamil spirti qo‘shiladi va yana sentrifuga qilinadi. Hosil bo‘lgan oq rangdagi qavatga tegib 

ketmasdan 450 ml yuqoridagi faza olinadi va unga teng miqdorda izopropanol solinadi. Inkubatsiya davri 20 daqiqa -20oS 

haroratda yoki 60 daqiqa xona haroratida olinadi. Yuqori tezlikda sentrifuga qilinib, unga 1ml 70% etil spirti qo‘shiladi va yana 

yuqori tezlikda 5 daqiqa sentrifuga qilinadi. Ehtiyotlik bilan etanol qavati olinib, probirkani og‘zi etanol batamom tugaguniga 

qadar bir necha daqiqa ochiq qoldiriladi. So‘ngra DNKni eritish uchun cho‘kmaga 50-100mkl toza distillangan suv solinadi. 

Tayyor bo‘lgan DNKni turli xil molekulyarno-biologik tekshiruvlar, masalan PZR yoki sekvenirlash uchun ishlatish mumkin 

bo‘ladi. 

Olingan natijalar va ularning tahlili. So‘nggi yillarda, Orolni qurigan tubida tarqalgan sho‘rlangan va qurg‘oqchil 

tuproqlarini mexanik tarkibi jihatdan og‘ir, o‘rta, yengil qumoqli va qumloqli bo‘lib, gumus miqdori 0,2-0,5%, azot miqdori 

judayam kam 0,02-0,04%, karbonatlar 7,0-8,0%, gips miqdori 0,1-0,8%ni tashkil etishi o‘rganilgan bo‘lsa, ayrim kuchli 

sho‘rlangan hududlarda bu ko‘rsatgich 1,5-4,6% gacha va undanam yuqoriroq ekanligi aniqlangan [1-5]. Shunga ko‘ra, 

qurg‘oqchil va sho‘rlangan yerlar restrukturizatsiyasi va faol NKP (azot, kaliy va fosfor) o‘zlashtiruvchi ekstremal sharoitga 

chidamli mikroorganizmlar yordamida botqoq va qumli hududlarda ham o‘simliklarning o‘sishi va rivojlanishini ta’minlash 

maqsadida, Orol tubi qurg‘oqchil, qoldiq botqoq, qumli cho‘l va sho‘rlangan hududlarining mikrobiologik monitoringini 

o‘rganish, qolaversa tuproq tarkibidagi patogen mikroorganizmlarni zararsizlanturuvchi antogonistik xususiyatga ega 

mikoorganizmlar asosida biopreparatlar yaratish, tuproq mikrostrukturasini yaxshilash va tarkibining buzilishini oldini olish, 

o‘simliklarni turli kasaliklarga chidamliligini oshirish uchun mikroorganizmlar xilma-xilligi o‘rganildi.  

Bundan oldingi tadqiqotlarimizda, Orol tubi atrofi va nol nuqtasi hududlarining har xil sho‘rlangan tuproqlaridan namuna 

olinib, go‘sht peptonli agar (GPA), Chapek va Eshbi ozuqa muhitlariga ekilgan va 37oC termostatda 48 soat davomida 

inkubatsiya qilinib, mikroorganizmlar xilma-xilligi o‘rganilgan [1-3]. 

Orol tubi hududlarining nulevoy nuqtasidagi 0-1sm, 1-19sm, 19-45sm, 45-70sm va 70-85 tuproq qatlamlari o‘rganilib, 

ulardan 70-85sm oraliqlaridagi tuproq namunalarida turli xil bakteriya va zamburug‘ avlodlariga mansub mikroorganizmlar 

florasi mavjudligi aniqlangan. Xususan, 0-1sm tuproqda 36x106ta, 1-19sm tuproqda 11x106ta, 19-45sm tuproqda 52x104, 45-

70sm oraliqdagi tuproq namunasida eng ko‘p mikroorganizmlar florasi uchrashi kuzatilgan bo‘lsa, 70-85sm oraliqlaridagi tuproq 

namunalarida 137x103 mikroorganizmlar florasi uchrashi aniqlangan [5].  

Yuqorida keltirilgan ma’lumotlardan kelib chiqqan holda, ushbu tadqiqotimizda turli qatlamlardan ajratib olingan 

mikroorganizmlarni skriningiga alohida e’tibor qaratildi. Bunda, Orol tubi sho‘rlangan hududlaridan keltirilgan tuproq 

namunalaridagi mikroorganizmlar asosan 19-30sm va 70-85sm oraliqlaridagi tuproq namunalarida mikroblar olami o‘rganildi. 

Ayniqsa, qurg‘oqchil, qoldiq botqoq, qumli va sho‘rlangan hududlarining mikrobiologik monitoringi o‘rganilganda, 70-85sm 

oraliqlaridagi 1ta izolyat noyob qobiliyatga ega ekanligi Eshbi, Chapek va GPA ozuqa muhitlarida aniqlandi (1-rasm). 

 

1-Rasm. Orol tubini sho‘rlangan, qoldiq botqoq va qumli tuproq namunalarini 70-85sm oralig‘idagi izolyatning turli 

ozuqa muhitlarida o‘sishi va rivojlanishi 

 

 Bunda, olingan natijalardan ham ko‘rinib turibdiki, Orol tubini sho‘rlangan, qoldiq botqoq va qumli tuproq 

namunalarini 70-85sm oralig‘idagi izolyatning turli ozuqa muhitlarida o‘sishi va rivojlanishi, eng asosiysi magniy va kalsiyli 

ozuqa muhitida o‘sib, ularni parchalashi bu izolyatni noyob izolyat ekanligidan dalolat beradi. Shunga ko‘ra, ushbu noyob 

izolyatni turini aniqlash uchun navbatdagi tadqiqotni amalga oshirdik. Navbatdagi tadqiqotimiz, Orol tubi hududlaridan 

keltirilgan namunalardagi 70-85sm oralig‘idagi 1ta izolyat noyob qobiliyatga ega ekanligini inobatga olgan holda, ushbu 

izolyatni molekulyar identifikatsiya qilish va uning turini aniqlash maqsadida xloformli ekstraksiyalash usuli yordamida 

aniqlandi izolyat DNK genomi ajratib olindi. Ajratib olingan DNKni tozalik darajasini tekshirish uchun elektroforez usulidan 

foydalanildi (2-rasm). 

2-Rasm. Orol tubini sho‘rlangan, qoldiq botqoq va qumli cho‘l tuproq namunalarini 70-85sm oralig‘idagi izolyatning 

elektroforez usulida tozalik darajasi 

Olingan natijalarga ko‘ra, Orol tubini sho‘rlangan, qoldiq botqoq va qumli tuproq namunalarini 70-85sm oralig‘idagi 

ajratib olingan noyob izolyatning DNK genomi elektroforez usuli yordamida toza ekanligini ko‘rsatdi. Erishilgan natija asosida 

ushbu izolyatning turini aniqlash uchun sekvenlash usulini amalga oshirish uchun izolyatning DNK genomi bir necha marta 

ko‘paytirib qo‘yildi. 

Xulosa. Shunday qilib, Orol tubi hududlari mikrobiologik monitoring qilinganda, asosan, 0-1sm tuproqda 36-42x106ta, 

1-19sm tuproqda 11-15x106ta, 19-45sm tuproqda 52-64x104, 45-70sm tuproqda eng ko‘p, 70-85sm tuproq namunalarida 137-

151x103 turli xil avlodga mansub mikroorganizmlar florasi mavjudligi aniqlangan. Shuningdek, Orol tubini sho‘rlangan, qoldiq 

botqoq va qumli tuproq namunalarini 70-85sm oralig‘idagi izolyatning turli ozuqa muhitlarida o‘sishi va rivojlanishi, magniy va 

kalsiyli ozuqa muhitida o‘sib, ularni parchalashi bu izolyatni noyob izolyat ekanligini ko‘rsatdi. Ushbu noyob izolyatning DNK 

genomi elektroforez usuli yordamida toza ekanligi aniqlandi.  

Demak, Orol tubini har xil darajada sho‘rlangan maydonlaridan mikroorganizmlarni ajratib olish va ularni monitoring 

qilish shuni ko‘rsatadiki, ularning morfologik-fiziologik va ikkilamchi faol moddalar sintezlash qobiliyatlari asosida biopreparat 

yaratish, sho‘rlangan, qoldiq botqoq, qumli va qurg‘oqchil bo‘lgan maydonlarda ham o‘simliklar olamini qayta tiklashga zamin 

yaratish, ya’ni sho‘rlangan va qurg‘oqchil sharoitlarda o‘simliklar florasini qayta tiklanishini ta’minlaydigan biologik faol 

bo‘lgan mahalliy shtammlar asosidagi mikrobiologik preparatlarning yangi avlodini yaratish imkoniyati hosil bo‘ladi. 

